
Mätaio, Matthieu 21/1-11  
Punafara : Täpati no te mau Âmaa 
Dimanche des Rameaux 02/04/2023 
Òrometua, Pasteur Tihiri Lucas 

 
Mataù e Rurutaina : Faaroo e Putapü 

Crainte et Tremblement : Croire et Être Ému 
 
Ua paò roa te Hepetoma Moà a te mau Ètärëtia 
Marumetia i te tomoraa o Ietu i roto i te òire no 
Ierutarema, e te reira paòraa e täpae roa ia te 
tupu-hope-roa-raa mai te faaâpïraa a te 
Pätireia : Te hinaaro o Ietu, o te haere-mau-raa 
ia nä te èà e tae atu ai i te Tatauro, eiaha rä i te 
Hanahana (ah. Firipi 2/5-11). 
L’entrée de Jésus dans la ville de Jérusalem a 
laissé des traces qui marquera la Semaine 
Sainte des Églises Chrétiennes jusqu’à 
l’accomplissement final de la nouveauté du 
Royaume : Jésus désire aller réellement 
jusqu’au bout de son chemin qui mène à la 



 2 

Croix, et non à la Gloire (cf. Philippiens 2/5-
11). 
 
Te ora nei Ietu i to na hinaaro o tei tohuhia na e 
te mau Perofeta no te « Tävini Autä ». E inaha, 
te òire no Ierutarema täatoà o tei « àueue ». Te 
auraa no te taòhaa herëni σείω (seio) : 
« àueue », « rurutaina », « putapü ». Ua 
faaòhipa atoà o Mätaio i teie taòhaa i te 27/15 
no te « àueueraa te fenua i te taime a pohe ai 
Ietu », i te 28/4 no te mataùraa, rurutainaraa o 
te mau faèhau tiaì uputa menema no te Metia o 
tei tiàfaahou mai. 
Jésus de Nazareth assume son désir marqué par 
la Prophétie du « Servir Souffrant ». Dès lors, 
toute la ville de Jérusalem se met à 
« trembler ». Le verbe grec utilisé par 
Matthieu, σείω (seio), qui signifie « trembler », 
« être ému », se trouve aussi en 27/51 : la terre 
tremble au moment de la mort du Christ ; et en 
28/4 : les gardes tremblent de peur, car le Christ 
est ressuscité. 

Èere te Hepetoma Moà i te tahi hepetoma 
marumetia no te faatià ôroà anaè. Te tahi uiraa 
o ta na e tuu mai ra : E àueue atoà änei tätou, e 
mataù atoà änei tätou, e putapü atoà änei tätou 
ia au i to Ietu tomoraa i roto ia Ierutarema, i teie 
Täpati o te mau Âmaa ? Oia hoì, e haaputapü 
änei teie Ôroà no te Täpati o te mau Âmaa ia 
tätou e aore ia e vai àueue òre noa tätou ? 
La Semaine Sainte n’est pas une semaine de 
routine festivale chrétienne. L’une des 
questions qu’elle pose : Est-ce que l’entrée de 
Jésus de Nazareth nous fait trembler aussi en 
cette Célébration du Dimanche des Rameaux ? 
C’est-à-dire est-ce qu’elle nous rend émus ou 
alors insensible ? 
 
No tei putapü ia au i ta tätou nei taiòraa, te fäì 
ra ia i te färereiraa i te Metia, te âpeeraa ia na e 
tae noa atu i te Faraite Moà, te oraraa i te Muhu 
Òre o te Atua i te Mahana Mäa Moà, e te 
färerei-faahou-raa i te Metia o te tiàfaahou mai 
i te poìpoì no te Ôroà Päta ! 

Pour qui se retrouve « ému » en écho à notre 
texte, témoigne d’une rencontre du Christ et le 
suit jusqu’au Vendredi Saint, en traversant le 
Silence de Dieu le Samedi Saint, et le rencontre 
à nouveau Ressuscité au matin de Pâques ! 
 
No te òre e täùeùe ia au i te parau no teie Täpati 
no te mau Âmaa, te vai ra vëtahi atu mau 
hepetoma, vëtahi atu mau taime färereiraa no te 
rararaa i to na hinaaro e te hinaaro o te Metia 
Faaora e Fatu ! 
Pour qui n’est pas en écho avec l’événement de 
ce Dimanche des Rameaux, d’autres semaines 
existent, d’autres timing de rencontre existent 
pour croiser son désir au désir du Christ 
Sauveur et Seigneur ! 
 
« Mataù e Rurutaina », oia hoì « Faaroo e 
Putapü », te âpee nei ia i to tatou faaroo 
èvaneria i naùanei ! 
« Crainte et Tremblement », c’est-à-dire 
« Croire et Être Ému » accompagnent 
l’aujourd’hui de la foi évangélique !  

Ia au i te Pïpïria, e parau papa teie o tei ômuahia 
e Àperahama, parau papa e fä atoà mai nä roto 
i te Ture, te mau Perofeta, te mau Taramo, te 
Hepetoma Moà, te mau Taata Päpaì o te Faufaa 
Âpï mai ia Pauro, te Àpotetoro o te mau Nünaa 
ia au i te 2 Törïneita 7/15 e te Firipi 2/12, e te 
tahi o ta na mau Pipi : Èfetia 6/5. 
Les Écritures font remonter ce « leitmotiv 
théologique » à Abraham, un leitmotiv qui 
traversera la Loi, les Prophètes, les Psaumes, la 
Semaine Sainte, les Auteurs du Nouveau 
Testament comme Paul, l’Apôtre des 
Nations en 2 Corinthiens 7/15 et Philippiens 
2/12, et en l’un de ses Disciples : Éphésiens 6/5. 
 
Te mataùraa i te Fatu, o te « faarooraa i te 
Fatu ». Te « Rurutainaraa e iho mai mai roto 
mai i teie Faaroo, oia ia teie e parauhia nei e ta 
tätou «  E Àpa, e taù Metua » ei pähonoraa i te 
« O taù Tamahine arohahia òe, o taù Tamaiti 
arohahia òre i roto i taù Metia ia Ietu i 

Faatataurohia e i Faatiàfaahouhia mai », oia te 
parau faatävai a te Atua to tätou Metua ! 
Craindre le Seigneur, c’est « croire au 
Seigneur ». Le « Tremblement qui surgit de ce 
Croire, est articulé par notre « Abba-Père » en 
réponse au « Tu es ma fille bien-aimée, mon 
fils bien-aimé en mon Christ Jésus Crucifié et 
Ressuscité », la parole de la filiation adoptive 
de Dieu notre Père ! 
 

I te Fatu ä tätou mä ta na Parauamaitaì ! 
Que le Seigneur nous accompagne dans sa 

Bénédiction ! 
 


